
ՀՀ առողջապահության նախարարության 

գլխավոր քարտուղարի 

2020 թ. փետրվարի 28-ի N 29-Ա հրամանով
Հավելված N 156
Հաստատված է

ՀՀ առողջապահության նախարարության 

գլխավոր քարտուղարի 

2019 թ.մարտի 5-ի N 26-Ա հրամանով
ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ 

ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ԱՌՈՂՋԱՊԱՀԱԿԱՆ ԳՈՐԾԱԿԱԼՈՒԹՅԱՆ  ՖԻՆԱՆՍԱՎՈՐՄԱՆ ԱՊԱՀՈՎՄԱՆ

 ԲԱԺՆԻ ԱՎԱԳ ՄԱՍՆԱԳԵՏ
	1.Ընդհանուր դրույթներ

	1.1. Պաշտոնի անվանումը, ծածկագիրը
Առողջապահության նախարարության պետական առողջապահական գործակալության (այսուհետ` Գործակալություն) ֆինանսավորման ապահովման բաժնի (այսուհետ` Բաժին) ավագ ֆինանսիստ (ծածկագիրը` 11-34.2-Մ4-4)
1.2. Ենթակա և հաշվետու է 

Բաժնի ավագ մասնագետը ենթակա և հաշվետու է Բաժնի պետին:
1.3.  Փոխարինող պաշտոնի և պաշտոնների անվանումները
Բաժնի ավագ մասնագետի բացակայության դեպքում նրան փոխարինում է Բաժնի 2-րդ ենթախմբի մասնագետներից մեկը:   

1.4. Աշխատավայրը

Հայաստան, ք. Երևան, Նորք Մարաշ, Գ. Հովսեփյան 10

	2.Պաշտոնի բնութագիրը
2.1. Աշխատանքի բնույթը, իրավունքները, պարտականությունները 

1. մասնակցում է պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների և առողջապահության նախարարության միջև կնքվող պայմանագրերի, համաձայնագրերի մաս հանդիսացող ֆինանսական հավելվածների կազմման, Հաշվարկների  հիման վրա ֆինանսների նախարարության Client treasury ծրագրով ժամանակացույցերի և քաղվածք-պայմանագրերի ներմուծման աշխատանքներին.
2. իրականացնում է պետության կողմից երաշխավորված անվճար բժշկական օգնություն և սպասարկմում իրականացրած առողջապահական կազմակերպությունների աշխատանքների դիմաց հատկացված  ֆինանսական միջոցների բաշխման աշխատանքները.
3. կատարում է  առողջապահական կազմակերպությունների ֆինանսական միջոցների ծախսման վերաբերյալ ուսումնասիրություններ.
4. մասնակցում է Հայաստանի Հանրապետության տարածքում գործող բժշկական օգնություն իրականացնողների կողմից պետության կողմից երաշխավորված անվճար կամ արտոնյալ պայմաններով բժշկական օգնության և սպասարկման շրջանակներում կատարված աշխատանքների որակի և ծավալի սահմանված չափանիշների, պայմանագրային պարտավորությունների կատարման  մշտադիտարկմներին, դիտարկումներին, աշխատանքների վերլուծությանը. 

5. կազմում է ֆինանսավորման իրականացման նպատակով բանկային գործարքների վերաբերյալ և էլեկտրոնային համապատասխան համակարգ մուտքագրում էլեկտրոնային փաստաթղթեր(հավաստագրեր և պարտավորություններ).
6. մասնակցում է Բաժնի առջև դրված գործառույթներից և խնդիրներից բխող իրավական ակտերի նախագծերի, առաջարկությունների, եզրակացությունների, այլ փաստաթղթեր, ինչպես նաև դրանց վերաբերյալ մեթոդական պարզաբանումների ու ուղեցույցերի նախապատրաստմանը:
Իրավունքները`
· փաստաթղթերի թերի,  ոչ պատշաճ (ըստ ընդունված կարգի) ձևակերպումների, ինչպես նաև էլեկտրոնային ստորագրությունների վավեր չլինելու
դեպքում` վերադարձնելու,  վերախմբագրման, ուղղումների ուղարկելու իրավունք
· էլեկտրոնային առողջապահական համակարգի գործունեության ապահովման և հաշվետվությունների ամփոփման  բաժնից ստանալ տեղեկատվություն բուժհիմնարկների կողմից ներկայացված հաշվետվությունների վերաբերյալ.

· բուժհիմնարկից  ստանալ տեղեկատվություն բուժհիմնարկների դրամական շարժի,  վճարված աշխատավարձերի, հարկերի,վճարովի ծառայությունների դիմաց ստացած գումարների,դեղորայքի ձեռքբերման և այլ ծախսերի վերաբերյալ:
Պարտականությունները`

· ըստ կատարած աշխատանքների բաշխված ֆինանսական պարտավորությունների ներմուծում.

· կատարել  առողջապահական կազմակերպությունների ֆինանսական միջոցների ծախսման վերաբերյալ ուսումնասիրություններ. 

· ուսումնասիրության տվյալների քննարկման արդյունքում կազմել եզրակացություններ և ներկայացնել Բաժնի պետին.

· ամփոփել մշտադիտարկման տվյալները և ներկայացնել Բաժնի պետին և համապատասխան հանձնաժողովի ղեկավարին.
· նախապատրաստել Բաժնի առջև դրված գործառույթներից և խնդիրներից բխող առաջարկություններ, եզրակացություններ, այլ փաստաթղթեր, ինչպես նաև դրանց վերաբերյալ մեթոդական պարզաբանումներ նախապատրաստել առաջարկություններ, տեղեկանքներ, հաշվետվություններ, զեկուցագրեր և այլ գրություններ.

· ծանոթանալ զբաղեցրած պաշտոնում իր իրավունքները և պարտականությունները սահմանող իրավական ակտերին: 

	3.Պաշտոնին ներկայացվող պահանջներ

3.1. Կրթություն, որակավորման աստիճանը

Տնտեսագիտություն և կառավարում մասնագիտությունների գծով բարձրագույն կրթություն   

3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձը
Հանրային ծառայության առնվազն մեկ տարվա ստաժ կամ մեկ տարվա մասնագիտական աշխատանքային ստաժ կամ տնտեսագիտության բնագավառում` մեկ տարվա աշխատանքային ստաժ
3.4  Անհրաժեշտ կոմպետենցիաներ
Ընդհանրական կոմպետենցիաները

1. Խնդրի լուծում
2. Հաշվետվությունների մշակում
3. Տեղեկատվության հավաքագրում, վերլուծություն
4. Բարեվարքություն 
Ընտրանքային կոմպետենցիաներ
1. Բողոքների բավարարում
2. Փոփոխությունների կառավարում
3. Բանակցությունների վարում
4. Փաստաթղթերի նախապատրաստում
5. Ծառայությունների մատուցում

	4.Կազմակերպական շրջանակ

4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների վերջնարդյունքի ապահովման մասնակցության և (կամ) միջանկյալ արդյունքի ստեղծման և ապահովման և (կամ) մասնագիտական օժանդակության համար:

4.2. Որոշումներ կայացնելու լիազորությունները

Կայացնում է որոշումներ կառուցվածքային ստորաբաժանման աշխատանքների բնույթով պայմանավորված՝ մասնագիտական գործունեության վերջնարդյունքին նպաստող միջանկյալ արդյունքի ստեղծման շրջանակներում։

4.3.  Գործունեության ազդեցությունը 

Ունի ազդեցություն մասնագիտական աշխատանքների ապահովման և որոշակի մասնագիտական գործառույթների իրականացման շրջանակներում:

4.4. Շփումները և ներկայացուցչությունը

Իր իրավասության շրջանակներում շփվում և որպես ներկայացուցիչ հանդես է գալիս տվյալ մարմնի կառուցվածքային այլ ստորաբաժանումների, ինչպես նաև համապատասխան մարմնից դուրս մասնագիտական հարցերով շփվում է այլ մարմինների և ներկայացուցիչների հետ:

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրների լուծման մասով տալիս է մասնագիտական առաջարկություն և մասնակցում է կառուցվածքային ստորաբաժանման առջև դրված խնդիրների լուծմանը:


